
PERSICA VULGARIS ЎСИМЛИГИНИНГ ШИФОБАХШ ХУСУСИЯТЛАРИ
ВА ТАРКИБИНИ КИМЁВИЙ ТАҲЛИЛИ
Дехқонов Рахматилла Султонович, Абдуллаев Шавкат Вохидович, Тошматов
Йўлдошали Рахмонович, Абдуллажанов Ойбек Абдулазиз ўғли
Наманган давлат университети
Annotatsiya: Persica Vulgaris ўсимлигининг меваси, мева пўчоғи ва мағизининг
таркиби спиртли, спирт-сув ва сувли системаларда экстрактив моддалари ажратиб
олинди ва таркиби кимёвий жихатдан тахлил қилинди. Анализ усулларидан қоғоз
хроматографияси, элемент анализи, сифат реакцияларидан фойдаланилди.
Асосан фловоноид моддалари ажратиб олинди, деярли шафтолининг барча
қисмларида мавжудлиги аниқланди. Мағизидан амигдалин ажратиб олинди ва сифат
реакциялари ўтказилди.
Kalit so‘z: Persica Vulgaris, флавоноид моддалари, экстрактив моддалар,
экстракция, хроматография, гидролиз реакцияси, сифат реакциялар, шифобахш
хусусиятлар.

MEDICINAL PROPERTIES OF THE PERSICA VULGARIS PLANT AND
ANALYSIS OF THE CHEMICAL COMPOSITION
Dehqanov Rahmatilla Sultonovich, Abdullayev Shavkat Vokhidovich, Toshmatov
Yuldoshali Rakhmonovich, Abdullajanov Oybek
Namangan State University
Annotation: The composition of the extracts of the fruit, peel and the core of Persica
Vulgaris in alcohol, alcohol-water and water systems was extracted and chemically analyzed.
Paper chromatography,elemental analysis and qualitative reactions were used in conducting
analysis. Flavonoids have been mainly found and isolated in almost all parts of peaches.
Amygdalin was extracted from the nucleus and qualitative reactions were carried out.
Key words: Persica Vulgaris, flavonoids, extractives, extraction, chromatography,
hydrolysis reaction, qualitative reactions, medicinal properties.
ЛЕЧЕБНЫЕ СВОЙСТВА РАСТЕНИЯ PERSICA VULGARIS И АНАЛИЗ
ХИМИЧЕСКОГО СОСТАВА
Дехконов Рахматилла Султонович, Абдуллаев Шавкат Вохидович, Тошматов
Юлдошали Рахмонович, Абдуллажанов Ойбек Абдулазиз ўгли
Наманганский государственный университет
Аннотация: Состав экстрактов плодов, кожуры и сердцевины Persica Vulgaris в
спиртовой, спиртово-водной
и водной системах был извлечен и химически
проанализирован. При анализе использовалась бумажная хроматография, элементный
анализ и качественные реакции.
Флавоноиды были в основном обнаружены и выделены почти во всех частях
персиков. Амигдалин был извлечен из ядра и проведены качественные реакции.
Ключевые слова: Persica Vulgaris, флавоноиды, экстрактивные вещества,
экстракция, хроматография, реакция гидролиза, качественные реакции, лечебные
свойства.
Шафтоли ўсимлиги мевали (хосилдор) дарахт бўлиб, рус тилида ,,Персик”,
лотинда ,, Persika vulgaris” ёки “Prinus persika” деб номланади. Ўсимлик бўйи
унчалик баланд бўлмайди. Унинг меваси сариқ-қизил, сариқ ёки қизғиш, оч
қўнғир рангли, шарсимон, оввалсимон, анжирсимон бўлиб, меваси ичида 1 та
данаги бор.
Шафтоли ўлкамизнинг деярли барча вилоятларида мавжуд бўлиб,
шафтолизорларни ташкил этади. Меваси хушбўй бўлиб, чанқоғни бостириш
хусусиятига эга.
Меваси таркибида 15,20 % шакар, 0,9 % клечатка, 0,9 % оқсил, органик
кислоталар (вино, олма, лимон, хлорагин ва хинн кислоталари), микроэлементлар
(кальций, калий, магний, кремний, натрий, олтингугурт, фосфор, алюминий,
хлор, фтор ва бошқ.) ҳамда витаминлар В (В1, В2, В6, В15), витамин А, Е и С. Бундан
ташқари мевасида линолол, сирка, чимоли, каприл ва валериан кислоталар ҳамда
флавоноидлар, каротиноидлар мавжуд.

Уруғи таркибида 57 % гача ёғсимон мойлар бўлиб, унинг таркибида линол
кислотаси, пальмитин клислотаси, линолен кислоталари, 0,5-0,7 % аччиқ эфир
мойидан иборат. Уруғи марказида амигдалин бўлиб, у захарли модда
хисобланади. Амигдалинни гидролизланиши натижасида асосан синил
кислотаси, бензальдегид ва глюкоза хосил бўлади.
Пўчоғи таркибидаги флавоноидлар ва минерал тузлар миқдори меваси
таркибидагидан кўпроқдир.
Шафтолининг меваси ва гулидан олинадиган доривор моддалар халқ
табобати ва замонавий тиббиётда қандли диабет касаллигини даволашда ва ичак
қуртларини туширишда кенг қўлланилади.
Шафтолини нордон таьмли сортининг баргидан ичак қуртларини
туширадиган соклар тайёрланади. Агарда гули ва баргининг 50 грамм сокидан
шакар билан истеьмол қилинса барча қуртлардан холи бўлиш мумкин[1].
Шафтоли данаги мағизидан олинадиган мойдан мигрен ва қулоқ
оғриғида, коньюктивитни даволашда қўлланилади. Уруғининг метонолли
экстракти таркибида циан ва фенол гликозидларини бўлиши организмда
гистамин синтезини ингибирлайди ҳамда шамоллашни даволашда қўлланилади.
Бундан ташқари шафтоли уруғининг мойи доривор моддаларни эритувчиси
сифатида ҳам қўлланилади. Умуман олганда шафтоли ўсимлиги радикалларни
ўчириш, шишларни ва шамоллашларни даволаш хусусиятига эга. Шу билан
бирга, қанд касали ва семизликка мойил кишилар истеъмол қилишлари мумкин
эмас, чунки унда шакар ва углевод жуда кўп миқдорни ташкил қилади.
Шафтолини кўп истеъмол қилиш ярамайди, чунки дисбактериозга учраш
мумкин. Бундан ташқари асаб системаси осон қўзғоладиган одамларга ҳам
шафтолини истеъмол қилишни тавсия қилинмаслиги зарур. Чунки шафтолида
асабларни қўзғотиш хусусияти мавжуддир.
Хозирги замон халқ табобатида шафтоли барги ва гулининг қайнатмаси
қандли диабет ва глистларга қарши восита сифатида қўлланилади. Баргидан
абсцесс, куйган жойларни даволашда ҳамда экзема ва нейродермитларни
даволашда қўлланилиб келинмоқда. Юқоридаги маълумотлардан кўриниб
турибдики, шафтоли ўсимлигигига олимларнинг қизиқиш жуда юқори. Шунга
кўра шафтоли ўсимлигининг турли навларини таркибидаги биологик фаол
моддадарни кимёвий жихатдан таҳлил қилиш ва шифобахш хусусиятларини
янада кенгроқ ўрганиш катта қизиқиш уйғотади.
Шу нуқтаи назардан шафтоли ўсимлигининг меваси, уруғи, пўсти ва
баргининг таркибини ўрганиш долзарб муаммолардан биридир[2,3].
Шундан келиб чиқиб, шафтоли меваси ва уруғи таркибидаги кул
миқдорлари, намлиги аниқланди (1-жадвал) ва флавоноидларни аниқлаш учун
аввал экстрактив моддалар ажратиб олинди.
Ажратиб олинган экстрактив моддаларнинг таркиби сифат реакциялари ва
қоғоз хроматография усуллари орқали идентифирация қилинди.

Шафтоли ўсимлиги таркибидаги кул, намлик ва экстрактив моддалар
миқдори
1-жадвал
Ўсимлик номи
органи

Намлик.
%

Кул,
%

Шафтоли меваси

31,6 %

Мева пўчоғи
Уруғи

Экстрактив моддалар
Метанол
96 %

Метанол
40 %

Сув

11,6 %

32,5 %

21,6 %

24,6 %

11,9 %

8,6 %

24,6 %

18,9 %

20,1 %

8,9 %

14,6 %

28,6 %

24,4 %

26,8 %

Флавоноидлар учун сифат реакциялари
1. Шафтоли меваси, пўчоғи ва барги таркибидаги флавоноидларни аниқлаш учун
спиртли экстракт фильтрланиб, сўнг 3-4 мл гача концентрланди, яьни сув
ҳаммомида спирт буғлатилди. Ҳосил бўлган экстракт тенг иккига бўлиниб, 2 та
пробиркага ажратилди. Ҳар бир пробиркага 3 томчидан концентрланган хлорид
кислота томизилиб, пробиркаларнинг бирига 30-50 мг рух кукунидан солиб сув
ҳаммомида қайнагунча қиздирилди. Бунда рух чанги солинган пробиркадаги
эритма ранги қизил рангга бўялди. Бўялишни иккинчи пробирка билан
солиштирилганда рангларни яққол ажралиши кузатилди. Бу қизил ранг эритма
таркибида флавоноидлар борлигидан далолат беради[4,5].
2. Спиртли экстрактларга аммиак эритмасидан қўшиб, сув ҳаммомида бироз
қиздирилганда флавононолларга хос зарғалдоқ сариқ ранг ҳосил бўлди. Бу
реакцияни ишқорий эритмалари билан ҳам ўтказилганда юқоридагидек рангли
реакциялар содир бўлди.
3. Юқоридаги спиртли эритманинг 5 мл.га алюминий хлориднинг 5% ли
эритмасидан бир неча томчи томизилганда, эритма ранги кўпчилик
флавоноидларга хос бўлган сариқ рангга бўялди.
4. Спиртли эритманинг 5 мл.га темир (III)- хлориднинг спиртдаги 5% ли
эритмасидан бир неча томчи томизилганда флавоноидларнинг кўпчилик
гуруҳларига хос бўлган яшил ранг ҳосил бўлди.
5. Спиртли эритманинг 5 мл.га 2 томчидан қизил қон тузининг тўйинган ва темир
(III)-хлориднинг бир фоизли эритмаларидан қўшиб чайқатилганда, суюқлик кўк
ранга бўялди. Бу реакциядан экстрактив моддалар таркибида аскорбин кислота
борлигини билдиради. Чунки аскорбин кислота қизил қон тузи таьсирида
оксидланганда қизил қон тузи қайтарилиб, сариқ қон тузига ўтади. Вужудга
келган К4[Fе(CN)6] эса FеCl3 билан берлин кўки ҳосил бўлиб, эритма кўк рангга
бўялиши кузатилди.
6. Тайёрланган сувли экстрактдан 2 томчи, 0,01% ли метилен кўки эритмасидан 2
томчи, 10% ли натрий бикорбанат эритмасидан қуйиб қиздирилганда суюқлик
рангсизланди. Тажриба натижасидан экстракт таркибида Υ-лактон 2,3-дегидро-Lгулон кислота, яни C витамини борлиги маьлум бўлди[6,7].

Қоғоз хроматография
Тадқиқотлар шафтоли қисмларидан спиртли (96%), сувли- спиртли, сувли
экстрактлардан наъмуналар қоғоз хроматография анализи сирка кислотанинг 70
%, 30 %, 10 % эритмалари қўйилган хроматографик идишга олиб борилди.
Хроматограмма ултрабинафша нурида кўрилди. Спиртли, сувли-спиртли(1:1),
сувли қисмлар эритувчилар системасида қоғоз хроматография ўтказилиб, хосил
бўлган доғларни АlCl3 нинг 5 % спиртли ва NH3 эритмаларида ҳар хил ранглар
доғлар хосил қилинди. Олинган натижалар 2-жадвалда келтирилган.
Қоғоз хроматография натижалари
2-Жадвал
№

1
2
3

Эксрактлар
Спиртли
эксрактлар
Сув-спиртли
эксрактлар
Сувли
эксрактлар

Ажралган
қисмлар

Нурлар ва очилтирувчилар
УБ

АlCl3

NH3

Очилтирувчи

1

Бинафшасариқ

-

Бинафшаоч сариқ

сариқ

1

Бинафшасариқ

сариқ

Сариқбинафша

оч сариқ

1

Сариқсариқ

Сариқкўк

сариқ

сариқ

2-жадвал натижаларидан кўриниб турибдики, шафтоли меваси, пўчоғи ва
барги таркибларида олинган экстрактив моддалар таркибида флавоноидлар
мавжуд эканлигини билдиради.
Кейинги тадқиқотлар асосан шафтоли мағизини кимёвий жихатдан тахлил
қилишга қаратилди. Тажрибаларни мағиз таркибидан ёғ моддаларини ажратиш
билан бирга спиртли экстракт ажратиб олинди. Тахлиллар натижасида спиртли
экстракт таркибида амигдалин моддаси борлиги текширилди. Адабиётлардан
маълумки, амигдалин захарли модда бўлиб, таркибида сианид кислота сақловчи
гликозид хисобланади. Шунинг усун шафтоли мағизини кўп истеъмол қилиб
бўлмайди. Амигдалин моддаси спиртда яхши эрийди, лекин эфирда эримайди.
Шундан фойдаланиб, спиртли экстракт таркибидан эфир ёрдамида амигдалин
моддаси чўктириб олиниб, қайта кристаллаш усулида тозаланди. Олинган
махсулот оқ кристалл бўлиб, жуда кам миқдорни 0,03-0,06 % ни ташкил қилди.
Унинг молекуляр массаси 457,429 г/мол бўлиб, кимёвий формуласи
қуйидагичадир:

([(6-О-β-D-glyukopiranozil-β- D-glyukopiranozil) oksi] (fenil) asetonitril)

Шафтоли мағизидан спиртли экстрак ажратиш усулида 100 грамм
мағиздан 500-520 миллиграмм махсулот ажратиб олиш мумкин[4,5].
Ажратиб олинган моддани текшириш учун кислотали мухитда гиролиз
реакцияси ўтказилди ва гидролиз махсулотига кумуш кўзгу реакцияси яққол
намоён бўлди[8,9].
Хақиқатдан ҳам амигдалиннинг кимёвий таркиби икки молекула глюкоза,
бир молекула бензальдегид ва бир молекула водород цианиддан иборатдир. Уни
кислотали гидролизи натижасида асосан β-глюкоза, цианид кислота ва
бензалдегид хосил бўлиши мумкин. Махсулот таркибида гидроксил гурухлар
сони (7-та) кўплиги жихатидан турли кимёвий реакциялар ўтказилиши мумкин.
Бундан ташқари турли сувда эрувчан физиологик фаол полимер
макромолекулаларига улаш орқали турли доривор моддаларни ташувчиси
сифатида ёки полимер-қуйимолекуляр модда комплексларини олишда
фойдаланиш мумкин.
Фойдаланилган адабиётлар
1. Энциклопедия лекарственных растений народной медицины. - ОЛМА Медиа
Групп, 2003. – 270 с.
2. Бейкер Х. Плодовые культуры. – 2003. – 187 с.
3. Д. Хессайон Библия садовода и огородника. - Литрес, 2014. – 409 с.

between in toto peach (Prunuspersica L. Batsch) supplementation and its polyphenolic
extract on rat liver xenobiotic metabolizing enzymes. - Food Chem. Toxicol. 2016, Nov.,

9. Han W., Xu J.D., Wei F.X., Zheng Y.D., Ma J.Z., Xu X.D., Wei Z.G., Wang W., Zhang
Y.C. Prokinetic activity of Prunuspersica (L.) Batsch flowers extract and its possible
mechanism of action in rats - Biomed. Res. Int. 2015, 2015, 569853.

